
Ungavumi Kwenzeke Kuwena Lokho

2

Izinganekwane zamukeleka kalula njengeqiniso uma 
sezinesikhathi eside zikhona.  Thatha udaba 
lwesicabucabu.  Ngonyaka ka 350 B.C., isihlakaniphi 
esaziwayo kwelamaGreki uAristotle, wathi isicabucabu 
sinemilenze eyisithupha.!
Iminyaka engu 2000 eyalandela, bonke abantu 
bakholwa ukuthi isicabucabu sinemilenze eyisithupha.  
Akukho muntu owake wazihlupha ukuyibala.  Ubani-
nje owayengangabaza u Aristotle wodumo?!
Nakho-ke sekufika uLamarck, umcwaningi  ogqamile 
kwezemvelo.  Wayibala ngokucophelela imilenze 
yesicabucabu.!
Qagela ukuthi wathola ukuthi mingaki?  
Isishiyagalombili!!
Inganekwane eyayifundiswe njengeqiniso amakhulu 
eminyaka yaphela ngoba uLamarck wazihlupha 
ngokubala.

3

Kungenzeka yini ukuthi inganekwane ekhona 
kwezenkolo yangena isinyelela ebandleni lobuKristu?  
Kungenzeka-nje ukuthi lapha sibhekene nento 
ebaluleke kakhulu kunesicabucabu - ukuthi 
sinemilenze eyisithupha noma eyisishigalombili?  !
Izigidi zabantu zikhonza ngosuku lokuqala lweviki 
zikholwa ukuthi yiSabatha eliseBhayibhelini.  
Esifundweni esigcine ngaso, sithole ukuthi usuku 
lwesikhombisa lweviki, umGqibelo, yiSabatha 
likaNkulunkulu leqiniso.  Njengoba izincwadi zesikole 
zazifundisa ngephutha lokuthi isicabucabu sinemilenze 
eyisithupha, kanjalo izigidi zamukela inganekwane 
uma kufikwa odabeni lweSabatha.!
Isizathu sokuba nize kulezifundo zeBhayibheli 
kungoba izinhliziyo zenu zilangazelela iqiniso.  Nifuna 
ukuzwa ukuthi ngempela lithini izwi likaNkulunkulu.  
Aninakille ukuthi zithini izazi kwezenkolo.  Nifuna 
ukwazi ukuthi uthini uNkulunkulu.  Ake sibukeze 
lokho esikutholile esifundweni esedlule.

Sifunde ukuthi uNkulunkulu usinike usuku 
olukhethekile iviki ngalinye - iSabatha - esimdumisa 
ngalo sikhumbule umsebenzi waKhe njengoMdali 
wethu.!
Sifunde ukuthi usuku lweSabatha akulona-nje olunye 
usuku - kodwa usuku lwesikhombisa.!
Futhi sifunde ukuthi iSabatha liyogcinwa 
nasekupheleni kwalomhlaba sesisezulwini noMdali 
wethu.

5

Kodwa uma sibheka-bheka emhlabeni, sithola ukuthi 
abantu abaningi - empeleni inxenye eningi - 
abamkhonzi uNkulunkulu ngosuku lwesikhombisa.

6

Abaningi abamkhonzi nokumkhonza uNkulunkulu 
waseBhayibhelini, kodwa bakhonza abanye 
onkulunkulu.

7

Kodwa phakathi kwalabo abamkhonzayo uNkulunkulu 
weBhayibheli, abaningi babo  bamkhonza ngolunye 
usuku okungelona lolo alubekela eceleni njengosuku 
lwaKhe olungcwele.!
Kungenxa yani na?!
Ngabe uNkulunkulu waluguqula usuku?!
Ngabe lwaguqulwa omunye?!
Kungani abantu abaningi kangaka begcina olunye 
usuku, njengolweSonto, bathi usuku lukaNkulunkulu 
esikhundleni seSabatha losuku lwesikhombisa na?

8

Sifunde ukuthi iBhayibheli liyasitshela ukuthi 
emthethweni waKhe, uNkulunkulu wasinika sonke 
emhlabeni isibonakaliso esikhetheke kakhulu:

9

Hezekeli 20:12, 20!
Ngabanika futhi amaSabatha aMi abe yisibonakaliso 
phakathi kwaMi nabo, 

ukuze bazi ukuthi nginguJEHOVA obangcwelisayo...

11

Ningcwelise amaSabatha aMi, abeyisibonakaliso 
phakathi kwaMi nani, 

12

ukuze nazi ukuthi nginguJEHOVA uNkulunkulu 
wenu.!
Hezekeli 20:12, 20

13

(Video: 4 sec) IBhayibheli, kusukela ekuqaleni kuya 
ekugcineni, liyafakaza ngokuthi uNkulunkulu 
waqamba iSabatha, nokuthi usuku lweSabatha usuku 
lwesikhombisa lweviki.!
Futhi akukho-ndawo eBhayibhelini lapho 
uNkulunkulu ethi waluguqula usuku lokukhonza 
nokuphumula - leso sibonakaliso phakathi kwaKhe 
nabantu baKhe.

14

(Video: 10 sec) Ake sibukeze kancane lokho esikutholile 
kulezigijimi ngokufunda izwi likaNkulunkulu.!
Eseqedile uNkulunkulu ukudala umhlaba nabantu,  
wadala iSabatha.

15

njengesikhumbuzo sendalo yaKhe ngosuku 
lwesikhombisa lweviki lokuqala nasemlandweni 
wonke womhlaba.

16

Ngesikhathi uNkulunkulu ebhala umthetho waKhe 
entabeni yaseSinayi, wafaka enhliziyweni yaleyo 
miyalo, umyalo weSabatha.

17

Lomyalo wawuzokhumbuza umuntu sonke isikhathi 
ukuthi akavelanga waqhamuka-nje.

18

Isizathu asinikayo sokuthi umuntu makagcine usuku 
lwesikhombisa ukuthi wadala umhlaba ngezinsuku 
eziyisithupha

19

waphumula ngosuku lwesikhombisa.  Maqondana 
nemiyalo yaKhe, uNkulunkulu, ekhuluma ngoMose, 
watshela abantu ukuthi bangasusi lutho futhi 
bangenezeli emthethweni waKhe.

20

Duteronomi 4:2!
Aniyikuthasisela ezwini enginiyala ngalo, 
ninganciphisi futhi kulo,

21

ukuba nigcine imiyalo kaJehova uNkulunkulu wenu 
enginiyala ngayo.!
Duteronomi 4:2.  UNkulunkulu wabuye wabatshela 
ukuthi:

22

IHubo 89:34!
Angiyikwaphula isivumelwano saMi, nokuphumileyo 
ezindebeni zaMi angiyikukuguqula. IHubo 89:34.

23

UJesu uqobo wabonakalisa ukuzimisela okufanayo 
ekuphakamiseni umthetho ayekade ewunikeze eSinayi.  !
Watshela abantu entshumayelweni yaKhe yaseNtabeni 
ukuthi akezanga ukuzochitha umthetho kaNkulunkulu, 
kodwa ukuzowugcwalisa!

24

Mathewu 5:17 - 19!
Qaphela amazwi aKhe:  Ningathi ngize ukuchitha 
umthetho nabaprofethi;  angizanga ukuchitha, ngize 
ukugcwalisa.

25

Ngokuba ngiqinisile ngithi kini:  Kuze kudlule izulu 
nomhlaba,

26

akusoze kwadlula-gamana linye nasicashana sinye 
somthetho, kuze kufezeke konke.

27

Ngakho-ke oweqa owodwa kulemiyalo emincinyane, 
afundise abantu kanjalo,

28

uyakuthiwa omncinyane embusweni wezulu...!
Mathewu 5:17 - 19.!
Mhla uNkulunkulu wayenika imiyalo eyishumi 
ebantwini baKhe, wakwenza kwaba sobala ukuthi 
akukho muntu omele ukuchibiyela noma ukuguqula 
umyalo ophuma ezindebeni zomlomo waKhe 
ezingcwele.

29

UJesu uqobo watshengisa ngesibonelo saKhe ukuthi 
wayefuna ukuhlonipha lolusuku Yena noYise 
ababelwenze lwabangcwele ngeviki lokuqala lomlando 
walomhlaba.

30

Luka 4:16.!
Wangena esinagogeni ngosuku lweSabatha 
njengokwenza kwaKhe, wasukumela ukufunda.!
Luka 4:16.

31

Wangena esinagogeni ngosuku lweSabatha 
njengokwenza kwaKhe, wasukumela ukufunda.!
Luka 4:16.

32

Ngesikhathi abaholi kwezenkolo besola abafundi 
bakaJesu ngokwephula iSabatha, uJesu wathi uyiNkosi 
yalolosuku.

33

Marko 2:27, 28!
ISabatha lenzelwa umuntu, umuntu akenzelwanga 
iSabatha.

34

Ngokunjalo iNdodana yoMuntu iyiNkosi neyeSabatha.!
Marko 2:27, 28.

35

Akusikho kuphela ukuthi uJesu wahlonipha iSabatha, 
kodwa wanxusa abafundi baKhe ukuba bathandaze 
ukuze bakwazi ukulugcina ngcwele lolosuku kuyo 
yonke iminyaka.

36

Mathewu 24:20!
Sithola lesiyalo kuMathewu 24:20:  Khulekani ukuba 
ukubaleka kwenu kungabi sebusika nangeSabatha.

37

Lapha uJesu wayekhuluma ngokubaleka kwabafundi 
baKhe beshiya iJerusalema masinyane-nje ngaphambi 

38

kokuchithwa kwalo ngamaRoma ngo A.D. 70.

39

Ngesikhathi ebethelwa, wayelindele ukuthi abalandeli 
baKhe baqhubeke ngokugcina iSabatha.

40

AmaJuda asolokhu ekhonza ngosuku lwesikhombisa 
kusukela ekuphumeni kwawo eGibhithe, iminyaka 
engaphezu kweyi 3 500 eyedlule.!
Noma ekuphi emhlabeni, asabambelele kuwona 
umGqibelo, usuku lwesikhombisa lweviki njengosuku 
olwakhethwa uNkulunkulu ukuba kukhonzwe ngalo.

41

Noma ngabe iBhayibheli bekuyiwona wodwa 
umthombo wolwazi lwethu, besizovele silwazi usuku 
lwesikhombisa,  iSabatha.!
Uma sibheka indaba yokubethelwa kukaJesu, incwadi 
kaLuka isitshela ngokufingqiwe ngokwenzeka ngaleyo 
mpelasonto.!
Ngemuva kokufa kukaKristu esiphambanweni 
ngolwesiHlanu, lithi iBhayibheli:

42

Luka 23:54 - 56; 24:1!
Kwakulusuku lokulungiselela, iSabatha lase lizakuqala.

43

Abesifazane abeza naYe bevela eGalile balandela, 
balibona ithuna nokubekwa kwesidumbu saKhe.

44

Base bebuyela emuva, balungisa amakha namafutha;  
kepha ngeSabatha baphumula njengokomthetho.

45

Kepha ngosuku lokuqala lweviki, kuntwela ngenzansi, 

bafika ethuneni bephethe amakha ababewalungisile!
Luka 23:54 - 56;  24:1.

47

AmaKristu amaningi agubha ulwesiHlanu lwePhasika, 
ekhumbula ukufa kukaKristu.!
Badumisa ukuvuka kwaKhe ngeSonto. 

48

IBhayibheli lisitshela ukuthi usuku oluphakathi 
kwalezo zombili yiSabatha njengokomthetho.

49

(Video: 4 sec) Yize noma uLuka wabhala lamazwi 
eminyakeni eminingi ngemuva kokubethelwa 
kukaJesu, nokho wayesalokhu ebiza iSonto njengosuku 
lokuqala lweviki.!
Futhi wabiza usuku lwesikhombisa ngeSabatha.!
Umlando weBhayibheli uzehlukanisa ngokucacile 
lezinsuku.

50

Empeleni abapostoli baqhubeka ngokukhonza 
nokushumayela ngeSabatha losuku lwesikhombisa 
iminyaka eminingi ngemuva kokubethelwa kukaJesu.

51

Izenzo 13:14, 42, 44!
IBhayibheli likhuluma ngoPawulu nababenaye lapho 
behambele e-Antiyokhiya  lithi:  ...bangena esinagogeni 
ngosuku lweSabatha, bahlala phansi. 

52

Izenzo 13:42.  Kamuva,  Kwathi ekuphumeni kwabo,

53

abezizwe babacela ukuba lawomazwi aphinde 
akhulunywe kubo nangeSabatha elilandelayo.

54

NgeSabatha elilandelayo kwabuthana cishe umuzi 
wonke ukuzwa izwi likaNkulunkulu.  Izenzo 13:42, 44.!
Kwakungumkhuba kaPawulu ukukhonza esinagogeni 
maSabatha onke:

55

Izenzo 18:4.!
Washumayela esinagogeni ngamaSabatha onke, wazuza 
abaJuda namaGreki.  Izenzo 18:4.!
Kulezindimana, umuntu ubona ngokusobala ukuthi 
abukho ubufakazi bokuthi uKristu noma abafundi 
baKhe bake baguqula usuku lokukhonza.!
Akukho lutho eBhayibhelini oluthi makwenziwe leyo 
nguquko!

56

Akakho noyedwa kubabhali beTestamente eliSha 
owake wathi luguquliwe usuku lweSabatha!!
Kwakuyokuba iyona-ndaba esematheni kuzo zonke 
izahluko zeTestamente eliSha ukuba kwakukhona 
inguquko enjalo! 

57

IHubo 89:34.!
UNkulunkulu wathi:  Angiyikwaphula isivumelwano 
saMi, nokuphumileyo ezindebeni zaMi 
angiyikukuguqula.!
IHubo 89:34.!
UNkulunkulu akawuguqulanga umthetho waKhe futhi 
akunamuntu onelungelo lokuguqula umthetho 
kaNkulunkulu!!
Izifundiswa ezivela emabandleni ehlukene akhonza 
ngeSonto, ziyakuvuma lokhu.

58

UKhadinali James Gibbons wake wabhala wathi:  
Ungalifunda iBhayibheli kusukela kuGenesise kuye 
kwiSambulo, ngeke uthole nowodwa umugqa 
okhuluma ngobungcwele beSonto.

59

Imibhalo igcizelela ukugcinwa-ngcwele komGqibelo.!
 - The Faith of Our Fathers, amakhasi 111, 112.

60

U Clovis G. Chappell, umWeseli, naye ugcizelela lapho 
uma ethi:  Isizathu sethu sokugcina usuku lokuqala 
esikhundleni salolo lwesikhombisa asisekelwe umyalo 
oqonde-ngqo.

61

Umuntu angaphenya izibhalo kungasizi lutho uma 
efuna umyalo wokuguqulwa kosuku lwesikhombisa 
luye kolokuqala.!
 - Ten Rules for Living, ikhasi 61.

62

Akukho eBhayibhelini ukuthi uKristu nabafundi 
baKhe bagcina-ngcwele olunye usuku noma bayala 
abanye abantu ukuba benze njalo!!
Ungabuza ukuthi: Pho-ke, ukugcina iSonto kwaqala 
kanjani na? 

63

Sithola lokhu kuSocrates Scholasticus, isazi ngomlando 
esasiphila ngeminyaka yawo 400:  Cishe onke 
amabandla emhlabeni wonke agubha Isidlo Esingcwele 
ngeSabatha iviki ngalinye,

64

Kodwa amaKristu ase Aleksandriya nase Roma, ngenxa 
yesiko elithile lakudala, asayeka ukwenze njalo.!
 - Ecclesiastical History, as quoted by C.B. Haynes, From 
Sabbath to Sunday, ikhasi 35.

65

Abanye ababhali bomlando bathi amahlelo amaningi 
kwezenkolo ayegcina iSabatha losuku lwesikhombisa 
ngeminyaka yaphakathi (Middle Ages), kanti lokho 
kubhaliwe ngokucophelela ezincwadini zamaKristu 
emhlabeni wonke kulezikhathi zamanje.

66

Ababhali bomlando webandla abaningi !
babeka ukuqala kokuguqulwa kwezinsuku phakathi 
kweminyaka uA.D. 70 no 135, iminyaka lapho amaJuda 
ayevukela umbuso kwaze kwachitheka igazi eliningi 
lapho amaRoma ethulisa lolodweshu.

67

Inzondo yamaRoma kumaJuda, ihlangane 
nokungezwani phakathi kwamaJuda namaKristu, 
yakhuthaza ukubhalwa kwezincwadi ezizwakalisa 
inzondo kumaJuda kuwo wonke umbuso waseRoma.!
AmaKristu abona kungeyona into enambithekayo 
ukuba abalwe kanye namaJuda.!
Njengoba ukugcina iSabatha kwakwenza bathathwe 
njengento eyodwa, amaKristu amaningi aqala 
ukunciphisa ukugcina umyalo weSabatha.

68

Izinkomba ezithathekisayo zithi ukugcinwa kweSonto 
kwangena ngalesisikhathi, kkuhlangane neSonto 
lovuko,

69

njengomzamo wokutshengisa umbuso wamaRoma 
ukuthi ubuKristu nobuJuda yizinto ezehlukene.  Ikhasi 
237.

70

Njengoba sesikuzwile lokhu, kulula ukubona ukuthi 
amaKristu ayehlala edolobheni laseRoma avula indlela 
yokuzikhwebula ekugcinenweni kweSabatha.!
Babehlala phakathi nesizinda lapho inzondo yayiningi 
khona!

71

Singezwelana namahloni abo ukugcina iSabatha 
elalibukelwa phansi  ngamaRoma, uma sibuka ukuthi 
ibandla eRoma laligcwele kakhulu abezizwe ababevela 
ebuhedenini.

KwabaseRoma 11:13.!
Kuyathathekisa ukuphawula indlela uPawulu abiza 
ngayo ibandla eRoma:  Ngikhuluma kini nina-
bezizwe...!
KwabaseRoma 11:13.

73

LamaKristu ayesanda kuguquka evela ebuhedenini, 
ayengagxilile njengamaKristu angamaJuda ekugcineni 
iSabatha,  wona ayevele eligcina.

74

Kodwa-ke kungani kwakhethwa iSonto kunezinye 
izinsuku zeviki na?!
Umbuzo omuhle lowo!!
Abahedeni embusweni waseRoma babekade 
kungabantu ababekhonza ilanga iminyaka eminingi, 
begubha iSonto njengosuku lwelanga.

75

Ababusi baseRoma babeke bazithathe 
njengawonkulunkulu belanga, nomfanekiso welanga 
bewuqopha emalini yakhona nasezakhiweni, futhi 
befuna nokukhonzwa.!
Izazi kwezenkolo zikholwa ukuthi ibandla labona 
kungcono ukwenzelela isimo, bashebe nobuhedeni.  
Kwakucatshangwa ukuthi uma ibandla lithatha eminye 
imikhuba yobuhedeni, abahedeni babezoguqukela 
ebuKristwini kalula, futhi bazizwe besekhaya.!
Futhi kwakuzosiza umbuso ngokuhlanganisa 
izakhamuzi zawo ngaphansi kwenkolo eyodwa.

76

Amakhulu eminyaka, laligujwa iSonto, 
kungenjengosuku olungcwele, kodwa njengeholide.!
Zase zigcinwa zombili lezinsuku njengezinsuku 
ezingcwele.

77

Sifunda lokhu okulandelayo encwadini iApostolic 
Constitutions, isahluko 23: Akuwona amaKristu 
kuphela aba nobudedengu, kwaze kwaba nokusheba 
inkolo yawo kancane kancane.

78

Kwangena isihlava kulelobandla elihlanzekile 
elalisungulwe abaphostoli, noma kunjalo kodwa 
lazabalaza lema laqina, futhi limsulwa, kodwa 
ekufikeni kwesizukulwane sesibili nesesithathu 
sobuKristu,

79

sibona izimpawu zokwenzelela nokuhlubuka.

80

Lokhu kwenzelela kwafinyelela ekushayweni 
komthetho wokuqala ovuna iSonto yinkosi yaseRoma, 
uConstantine, ngoMarch 7, A.D. 321.

81

Esengumhedeni, wakhipha lomthetho:  ‘Ngosuku 
olukhulu lweLanga’ izimantshi kanye nabantu abahlala 
emadolobheni mabaphumule, nezindawo 
zokusebenzela mazivalwe.

82

Emaphandleni kodwa, abalimi bangaqhubeka 
nomsebenzi wabo ngokukhululeka 
ngokusemthethweni.!
History of the Christian Church, eka 1902, umqulu 3, 
ikhasi 380.

83

Isinyathelo esilandelayo ukwenza ukugcinwa kweSonto 
kube inxenye yobuKristu, sathathwa yibandla laseRoma 
esigungwini saseLawodekiya.!
Lowo kwaba umthetho wokuqala owenziwa yibandla 
maqondana nokugcinwa kweSonto.

84

Ngonyaka ka 325, uSylvester, umBishobhi  wase Roma 
waguqula igama losuku lokuqala, walubiza ngokuthi 
usuku lweNkosi.!
 - Historia Ecclesiastica, p. 739.!
Kwesinye isigungu saseLawodekiya esasibanjwe ngo 
364, kwenziwa lomthetho:

AmaKristu mawangazenzi amaJuda (ngokugcina 
iSabatha) ephumula ngomGqibelo...kunalokho 
mawesebenze ngalolosuku;

86

kodwa usuku lweNkosi maluhlonishwe ngendlela 
ekhethekile, futhi amaKristu, uma kwenzeka,

87

mawangenzi-msebenzi ngalolosuku.!
 - A History of the Councils of the Church, umqulu 2, 
ikhasi 316.

88

Noma kunjalo, amaKristu ayesaqhubeka ukugcina 
iSabatha eminyakeni yawo 500 B.C., ngoba uPhapha 
uGregory wabiza

89

Njengabaprofethi boMphiki-Kristu labo 
ababebambelele ekuthini makungenziwa msebenzi 
ngosuku lwesikhombisa.!
 - The Law of Sunday, ngokubhala kuka C.B. Haynes, 
encwadini:  From Sabbath to Sunday, ikhasi 43.

90

(Video: 7 sec) Khumbula ukuthi iBhayibheli 
lalingatholakali kunoma ubani nje ngalezo zinsuku, 
njengoba kunjalo manje.!
Izimfundiso zazidluliselwa komunye nomunye ngezwi 
lomlomo, kwaze kwafika isikhathi lapho kwakungelula 
ukwehlukanisa phakathi kokushiwo yiBhayibheli 
namasiko.

91

Kwaze kwaba yisikhathi lapho abantu abaningi bethola 
iqiniso njengoba lalifundiswa uKristu.!
Kwadlula amakhulu eminyaka,

92

kwafika Imvuselelo yamaProtestandi, eyaphengulula 
amasiko nezimfundiso eziningi ezase zithathe 
isikhundla sezimfundiso zezwi likaNkulunkulu.

93

Isiqubulo seMvuselelo sasithi:  iBhayibheli, lona lodwa, 
esihamba ngalo ekukholweni.

94

Abaningi, abafana noHuss noJerome, bashiswa ngenxa 
yokubambelela kwaba enkolweni yeBhayibheli!

95

Ngemuva kweminyaka yawo 500 A.D., iqiniso 
ngeSabatha lase licishe lafihleka ngempela ngaphansi 
kwezimfundiso eziyize.!
Bambalwa abake bazihlupha ngokuphenya ukuthi 
imiBhalo ifundisani.!
Bamukela lokho ababekuzwa ngomunye nomunye 
ezizukulwaneni, bengabuzi noma yiqiniso noma 
yinganekwane.

96

Ngesinye isikhathi abantu bamukela izinto ngaphandle 
kokubuza.  Amakhulu eminyaka, abantu abaningi 
babekholwa ukuthi umhlaba iyona-nkaba yamazulu.  
Babekholwa ukuthi ilanga nezinye izinkanyezi 
lizungeza umhlaba.!
UCopernicus, owayecabanga ngokujulile, wayiphikisa 
lensumansumane.  Wathi:  “Yilanga eliyinkaba 
yamazulu, akuwona umhlaba.”  Uyazi ukuthi ubani 
owamphikisa ukwedlula bonke abanye?  !
Izikhulu zebandla.  Zamemeza zathi:  Awukwazi 
ukuguqula amazulu kaNkulunkulu.  Kodwa 
uCopernicus wayengaguquli amazulu kaNkulunkulllu.  
Into-nje ayeyenza ukulungisa inganekwane endala 
eyayingenasisekelo seSayensi.!
UCopernicus wayembula iqiniso.  Ukukholwa entweni 
isikhathi eside, akuyenzi ibe yiqiniso.!
Laguqulwa kanjani iSabatha?  Lalela lamazwi ethusayo 
avela kubabhali bamaKhatholika okuyibandla labo 
elahamba phambili ekuguquleni iSabatha liye 
eSontweni.

97

Ibandla lamaKhatholika, eminyankeni engaphezu 
kwenkulungwane engekabikho amaProtestandi, 
ngokusebenzisa igunya lalo eliliphiwe yizulu,

98

laguqula usuku ekubeni umGqibelo, kwaba yiSonto.!
 - The Christian Sabbath, ikhasi 16.

99

Kulencwadi i”Convert’s Catechism” sifunda lokhu:

100

Umbuzo:  Yiluphi usuku lweSabatha?

101

Impendulo:  UmGqibelo yilona-suku lweSabatha.

102

Umbuzo:  Kungani sigcina iSonto esikhundleni 
somGqibelo?

103

Impendulo:......kungoba ibandla lamaKhatholika lasusa 
ubungcwele kumGqibelo baya eSontweni.!
Lenguquko yenziwa yisigungu saseLawodekiya, ngo 
A.D. 336.

104

Ungabuza ukuthi kungani ibandla lamaKhatholika 
(njengoba nalo livuma) lenza lenguquko na?

105

Omunye umbango ogqamile phakathi 
kwamaProtestandi namaKhatholika ngezinsuku 
zemvuselelo kwaku yindawo yamasiko ebandleni.!
Mhla uMartin Luther ememezela ukuthi uzolandela 
iBhayibheli lodwa, waphonsela ibandla lamaKhatholika 
inselelo ngezimfundiso zalo ezazesekelwe phezu 
kwamasiko kuphela.

106

Empeleni umhlangano owaziwa ngokuthi yi Council of 
Trent wabizelwa ukwenza isinqumo sokuthi ibandla 
lamaKhatholika lizothini ngokuqondene namasiko 
neBhayibheli.!
Waphenduleka lowombuzo ekugcineni.!
Qaphela lenkulumo efingqiwe, eyaguqula isimo, 
ngokubhala kuka H.H. Holtzman:

107

Ekugcineni, ngoJanuwari 18, 1562, konke ukungabaza 
kwaphela:

108

UmBishobhi omkhulu wase Reggio wethula inkulumo 
lapho washo ngokusobala ukuthi amasiko angaphezu 
kwemibhalo.!
     - Canon and Tradition, ikhasi 263.!
IBhayibheli aliweseki umqondo wokuthi amasiko 
ayisisekelo semfundiso yebandla.

109

Uyawukhumbula umbuzo uJesu awubuza abaholi 
bezenkolo ngezinsuku zaKhe na?

110

Mathewu 15:3, 9!
Wathi kubo:  Yini ukuba neqe umyalo kaNkulunkulu 
ngenxa yesiko lenu na?

111

Wabuye wathi:  Kodwa bangikhonza ngeze befundisa 
izifundiso eziyimiyalo yabantu.!
Mathewu 15:3, 9.

112

Uyayibona ingqikithi yendaba?!
Uzolandela uKristu neBhayibheli - noma amasiko 
abantu?!
Akukhulunywa ngezinsuku noma izinombolonje.!
Kukhulunywa ngokuthi kubusa bani!!
Yileyo ingqikithi yodaba!!
Ngabe uJesu Kristu uYena okubusayo - noma amasiko 
ohlelo oluthile?

113

Sesicaphune ezincwadini zomlando zezifundiswa 
ezithile.  Manje nazi izicaphuno ezivela ezincwadini 
zamanje mayelana nokuguqulwa kweSabatha.

114

Sithola lamazwi:  Yibandla lamaKhatholika elanquma 
ukuthi isonto kube usuku lokukhonza lwamaKristu, 
njengesenzo sokuhlonipha uvuko.!
 - Karl Keating, Catholicism and Fundamentalism, 1988, 
ikhasi 38.

115

Esinye isicaphuno esizokwenza ucabange, sithathwe 
ephepha-bukwini iSaint Catherine Catholic Sentinel ka 
May 21, 1995.    Kuthiwa: Okuyiyona-nto egqamile 
neyaletha inguquko enkulu eyake yenziwa yibandla, 
yenzeka ekhulwini lokuqala leminyaka ngemuva 
kokuzalwa kukaJesu.  Usuku olungcwele,

116

iSabatha, laguqulwa ukusuka kumGqibelo ukuya 
osukwini lweSonto...kungengakuyalelwa imiBhalo, 
kodwa kuyibandla elithi lisebenzisa amandla alo...

117

Abantu abacabanga ukuthi imiBhalo makube iyona 
kuphela ebusa ubuKristu, kufanele babe amaSeventh-
day Adventist, bagcine umGqibelo ngcwele.

118

Esiprofethweni sika Daniyeli 7, uNkulunkulu wembula 
kuDaniyeli ukuthi “uphondo oluncane” luka Daniyeli 
7:21, 25, lwaluzo

119

Daniyeli 7:25!
iyakuhlosa ukuguqula izikhathi nomthetho!
YEKA ISIPROFETHO ESINJALO!!
Nasi isiprofetho esisobala ngomholi kwezenkolo 
oyozama ukuguqula umthetho kaNkulunkulu. !
Munye kuphela umyalo kweyishumi, okhuluma 
ngesikhathi - umyalo weSabatha.

120

Ibandla laseRoma lahlosa ukukwenza lokhu, kodwa 
uNkulunkulu usenguYena namuhla njengoba ayenjalo 
mhla ayedala amazulu nomhlaba, akakaguquli lokho 
akumisa e Edeni.!
Empeleni, lesiprofetho sibhekise kuwonke-wonke, 
kuphi nakuphi, ukuba bakhonze uMdali, ngoba uYena 
ozokwahlulela abantu.

121

Lesiprofetho sinikezelwe ukubiza abantu abayobe 
belungele ukuhlangabeza uJesu mhla ebuya ngamafu 
enkazimulo.!
Abantu abayobe bemlungele bachazwa ngalamazwi:

122

ISambulo 14:12.!
Nakhu ukubekezela kwabangcwele abagcina imiyalo 
kaNkulunkulu nokukholwa nguJesu.!
ISambulo 14:12.

123

Akungabazeki ukuthi labo abanokukholwa kuJesu 
bayobe begcina imiyalo kaNkulunkulu beqhutshwa 
yizinhliziyo ezinothando.

124

Yebo, uNkulunkulu uthi masi KHUMBULE Yena 
onguMdali wethu ngokuthi sigcine usuku lwaKhe 
olungcwele.!
Uma senza njengoba esho kusho ukuthi sitshengisa 
ukwethembeka kwethu kuYena.!
Uma umuntu egcina iSabatha elenziwe ngumuntu, 
uhlonipha amasiko omuntu.!
Uma sesiyibona intando kaNkulunkulu, kuyintokozo 
yethu ukuyilandela.!
Kukhona okuthile uNkulunkulu akushoyo ngamasiko 
abantu:

125

Marko 7:6, 7!
...Lesisizwe singidumisa ngezindebe zomlomo, kepha 
inhliziyo yaso ikude nami.

126

Kodwa bangikhonza ngeze befundisa izifundiso 
eziyimiyalo yabantu.!
Marku 7:6, 7.

127

Marku 7:9.!
Wayesethi kubo:  Yebo, nichitha umyalo kaNkulunkulu 
ukuba nigcine isiko lenu.!
Marku 7:9.

128

Marko 7:6!
UJesu wathi:  Izinhliziyo zabo zikude naMi.!
Uyabona, udaba lwenhliziyo lolu.!
Indaba yothando.

129

1 Johane 5:3.!
IBhayibheli lithi:  Ukuthanda uNkulunkulu yilokhu:  
ukuba sigcine imiyalo yaKhe;  nemiyalo yaKhe 
ayinzima.!
1 Johane 5:3.

130

UJesu efundisa ngelinye ilanga, watshela ababemlalele 
ukuthi akusibo bonke abantu abayongena ezulwini.!
Wathi umuthi waziwa ngezithelo zawo, ukuthi muhle 
noma mubi.

131

Mathewu 7:21!
Wase ethi:  Asibo bonke abashoyo kiMi ukuthi:  Nkosi, 
Nkosi, abayakungena embusweni wezulu,

132

kuphela owenza intando kaBaba osezulwini.!
Mathewu 7:21.

133

Lokhu kucace bha!  UNkulunkulu uyabazi abaKhe 
ngokubheka izithelo zempilo yabo.!
Akusibo-nje abazibiza ngokuthi bangabaKhe, kodwa 
yilabo abenza lokho abayala ngakho.!
Yilabo abayokwamukelwa embusweni wakhe.

134

Uma umthanda, uzomvumela abuse impilo yakho 
ukuze wenze intando yaKhe.!
Uma sigcina iSabatha, akusikho kuphela ukuthi senza 
umyalo waKhe, kodwa sivulela izimpilo zethu izibusiso 
ezimangalisayo.

135

Njengoba siba nalolosuku olukhethekile iviki ngalinye, 
sikhumbula uMdali wethu, sizelulela kuYe, sithola 
ukumazi kangcono nangokujulile.!
Izimpilo zethu zimatasatasa namuhla.!
Abantu behla benyuka.!
Umsebenzi odinga ukwenziwa mningi kangaka - kodwa 
isikhathi sokuwenza sincane kangaka!

136

Phakathi kwakho konke ukuba matasatasa nokushesha, 
uNkulunkulu uyasimema ukuba sike sithathe usuku 
olulodwa evikini, siphumule.!
Usimemela ukuba lolusuku siluchithe naYe - 
simkhonza, sikhuluma naYe, simlalela uma ekhuluma 
nathi ngezwi laKhe iBhayibheli.!
Ilungelo elikhulu lelo, ukuchitha usuku lonke njalo 
ngeviki ucabanga ngalowo owasidalayo, futhi 
uxhumene naYe.

137

Angiyicacise kuwena lento, sihlobo.!
Ohlangothini olulodwa kukhona iqiniso, ngakolunye, 
amasiko.!
Ohlangothini olulodwa sineBhayibheli, kolunye, 
izimfundiso zabantu.!
Ohlangothini olulodwa sinomyalo kaNkulunkulu, 
kolunye owabantu.!
Ohlangothini olulodwa sineSabatha, kolunye, kukhona 
iSonto.!
Akulona udaba losuku-nje - udaba lokuthi kubusa 
bani.!
Akulona udaba lokulalela uNkulunkulu - udaba 
lokulandela uJesu.!
Ungathanda yini ukwenza isinqumo sokunikela impilo 
yakho ekulandeleni iqiniso likaNkulunkulu 
kunokwamukela amasiko abantu?  Kungani ungatsheli 
uJesu ukuthi uzomlandela yonke indlela njengoba 
sithandaza.


